
WEBER, JÖRG PAUL (40): Helene Fischer [CD3 38]

Zick zwei Johr es jo em Fasteleer et Helene Fischer en de Weetschafte ungerwähs, also quasi op CD. Un
spätestens öm zweiunzwanzig dreiunzwanzig Uhr, we' mer irgendwo es, läuf “Atemlos durch die Nacht.”
Un dat, wat ich immer hüre, es: “Jo, die Musik es jo nit de ming, ävver die Bühnenshow es klasse. Dat
kann jet, dat deit et op der Bühn!” Dat hüren ich immer widder. 

Eines Dags em Sölzer Klaaf, der Süpers Häns hät mich aangerofe, ov ich nit noch eine nemme wollt. Et
wor naachs öm ein Uhr. Et Helga wor ze Hus, alsu dem Süpers Häns sing Frau. Ich stundt do mem
Paulche Geharra vun der WDR Big Band, do kütt widder dä Satz. “Atemlos” läuf üvver die Aanlag en dä
Weetschaff un einer säht för der Häns: “Jo, also, die Musik es jo nit de ming, ävver die kann jet op der
Bühn!” 

Dä Süper luurt dä aan un säht: “Jo, der Hitler hät och Autobahne gebaut!”

